
KPT pertimbang luaskan inisiatif
pendidikan percuma PTPTN
kepada pelajar miskin di IPTS

KUALA LUMPUR – Kementerian
Pendidikan Tinggi (KPT) sedang
mempertimbangkan cadangan untuk
memperluaskan pelaksanaan inisiatif
pendidikan percuma Perbadanan Tabung
Pendidikan Tinggi Nasional (PTPTN)
kepada pelajar miskin yang melanjutkan
pengajian di institusi pengajian tinggi
swasta (IPTS), termasuk universiti milik
kerajaan negeri. Timbalan Menteri
Pendidikan Tinggi, Adam Adli Abd Halim,
memaklumkan bahawa usaha ini
bertujuan memastikan bantuan lebih
inklusif dan tidak hanya tertumpu kepada
pelajar institusi awam, memandangkan
tidak semua pelajar IPTS berasal
daripada keluarga berpendapatan tinggi.

Menurut beliau, kerajaan komited memastikan peruntukan diagihkan secara adil dan
telus dengan menetapkan bahawa penerima tidak boleh menerima dua tajaan
serentak. Setiap permohonan akan disemak silang melalui data eKasih dan agensi
penaja lain bagi memastikan bantuan sampai kepada kumpulan sasar sebenar.
Langkah saringan turut diperketat dan penajaan akan ditamatkan serta-merta
sekiranya berlaku pelanggaran syarat atau pengemukaan dokumen palsu. Inisiatif ini
mencerminkan komitmen kerajaan dalam memperkasa akses pendidikan tinggi
kepada golongan yang memerlukan.

Oleh BERNAMA -Mac 3, 2026 @ 12:03pm

https://www.bharian.com.my/berita/nasional/2026/03/1516275/kpt-pertimbang-luaskan-inisiatif-pendidikan-percuma-ptptn-kepada

RPN 2026-2035: Rancangan Satu
Dekad Pendidikan Bersepadu
Negara Bakal Diluncurkan Esok

KUALA LUMPUR – Kerajaan melalui
Kementerian Pendidikan Tinggi (KPT) dan
Kementerian Pendidikan Malaysia (KPM)
bakal meluncurkan Rancangan
Pendidikan Negara (RPN) 2026–2035
sebagai pelan strategik menyeluruh yang
merangkumi ekosistem pendidikan
negara daripada peringkat sekolah
hingga pendidikan tinggi. Pelancaran
rasmi akan disempurnakan oleh Perdana
Menteri, Anwar Ibrahim, di Pusat
Konvensyen Antarabangsa Putrajaya,
menandakan komitmen berterusan
Kerajaan MADANI dalam memperkukuh
sistem pendidikan yang bermutu, inklusif
dan berdaya saing di peringkat global.

Di peringkat pendidikan tinggi, Rancangan Pendidikan Tinggi Malaysia (RPTM) 2026–2035
menjadi hala tuju utama pembangunan sektor tersebut bagi tempoh satu dekad akan
datang, dengan penekanan terhadap integrasi teknologi dan Kecerdasan Buatan (AI),
pembangunan bakat pembina negara serta pengukuhan peranan Malaysia sebagai hab
pendidikan dan penyelidikan serantau. Sementara itu, Rancangan Pendidikan Malaysia
(RPM) 2026–2035 di bawah KPM memberi fokus kepada peningkatan akses dan kualiti
pendidikan sekolah melalui tujuh teras strategik. Pelaksanaan bersepadu di bawah RPN
2026–2035 ini mencerminkan usaha berfasa dan menyeluruh dalam memastikan
pembangunan modal insan negara yang berterusan dan lestari.

Oleh Berita RPN-Hannah-19 Januari 2026 9:04pm

https://siakapkeli.my/articles/rpn-2026-2035-rancangan-satu-dekad-pendidikan-bersepadu-negara-bakal-diluncurkan-esok

https://siakapkeli.my/authors/sharifah

Letupan gas universiti: KPT arah
periksa semua kemudahan
kampus

PETALING JAYA – Kementerian
Pendidikan Tinggi (KPT)
mengarahkan sebuah universiti
swasta di Jalan Semantan, Kuala
Lumpur supaya menjalankan
pemeriksaan keselamatan
menyeluruh susulan insiden letupan
gas yang berlaku di tingkat empat
bangunan kampus berkenaan.
Kawasan terjejas perlu disahkan
selamat oleh pihak berkuasa
sebelum digunakan semula, selain
penyediaan sokongan kebajikan
termasuk rawatan perubatan dan
bantuan psikososial kepada semua
mangsa terlibat.

Dalam kejadian kira-kira jam 11.45 pagi itu, seorang kontraktor lelaki tempatan berusia
24 tahun disahkan meninggal dunia di Hospital Kuala Lumpur, manakala sembilan
individu lain cedera termasuk pelajar dan pekerja kampus. Menurut Ketua Polis Kuala
Lumpur, Fadil Marsus, insiden dipercayai berpunca daripada kebocoran gas
penyaman udara bertekanan tinggi semasa kerja penyelenggaraan. KPT menegaskan
komitmen untuk memastikan keselamatan dan kesejahteraan warga Institusi
Pendidikan Tinggi sentiasa terjamin serta akan terus memantau perkembangan
siasatan dari semasa ke semasa.

Oleh KOSMO!-12 Januari 2026, 7:57 pm

https://www.bharian.com.my/berita/nasional/2026/03/1516275/kpt-pertimbang-luaskan-inisiatif-pendidikan-percuma-ptptn-kepada

Keadaan sebuah universiti swasta yang terlibat dalam kejadian
letupan gas isnin lalu.

https://www.kosmo.com.my/2026/01/12/letupan-gas-universiti-kpt-arah-periksa-semua-kemudahan-kampus/

KPT perkenal sistem 'single
window and single offer' untuk
matrikulasi, asasi, Tingkatan 6

Kerajaan melalui Kementerian Pendidikan
Tinggi (KPT) bakal memperkenalkan sistem
baharu ‘single window and single offer’
bagi menyelaras permohonan kemasukan
ke program matrikulasi, asasi dan
Tingkatan Enam. Menteri Pendidikan Tinggi,
Zambry Abdul Kadir, berkata pendekatan
itu akan menggabungkan semua platform
sedia ada kepada satu sistem berpusat,
sekali gus memastikan setiap pemohon
menerima satu tawaran terbaik
berdasarkan meritokrasi dan keputusan
PNGK. Langkah ini dijangka menamatkan
kekeliruan berhubung pelbagai kaedah
penilaian, di samping mengekalkan
standard penggredan sedia ada yang
dipantau badan berkaitan termasuk Majlis
Peperiksaan Malaysia dan lembaga
akademik program terlibat.

Dalam masa sama, KPT menjangkakan pengoperasian penuh pengambilan matrikulasi
di bawah kementerian itu bermula 2027 menerusi dua fasa utama iaitu perancangan
serta pelaksanaan. Proses ini membabitkan pindaan beberapa peruntukan undang-
undang termasuk Akta Pendidikan 1996 dan Akta Majlis Peperiksaan 1980, selain
penelitian skim perkhidmatan tenaga pengajar yang dipindahkan daripada
Kementerian Pendidikan. Penyelarasan tadbir urus ini diyakini mampu mengurangkan
pertindihan fungsi antara kementerian, mengoptimumkan sumber dan memperkukuh
laluan kemasukan ke universiti awam secara lebih telus, adil dan berdaya saing.

Oleh Berita Harian - Februari 25, 2026 @ 11:47am

https://www.bharian.com.my/berita/nasional/2026/02/1513521/kpt-perkenal-sistem-single-window-and-single-offer-untuk-
matrikulasi?tblci=GiBoeMrvIgXE7jloceLZOiKGR9312uJ7VPmmmWwpj88h8CDywz0o_9Twud2vi99f

Menteri Pendidikan Tinggi, Datuk Seri Dr Zambry Abdul
Kadir. - Foto NSTP/Faiz Anuar

Kerajaan berhasrat tubuh
Education Malaysia di Arab Saudi

Kerajaan melalui Kementerian Pendidikan
Tinggi (KPT) berhasrat menubuhkan
Education Malaysia (EM) di Arab Saudi
bagi memperkukuh kerjasama
pendidikan dua hala. Perkara itu
dibangkitkan Menteri Pendidikan Tinggi,
Zambry Abdul Kadir dalam pertemuan
bersama Duta Besar Arab Saudi ke
Malaysia, Osamah Dakhel R Al-Ahmadi di
Parlimen. Penubuhan EM dijangka
menjadi pusat penyelarasan utama
meliputi program akademik, biasiswa
serta kebajikan pelajar kedua-dua negara,
selain diletakkan di bawah kelolaan
kedutaan bagi memudahkan urusan dan
komunikasi rasmi.

Menurut Zambry, EM bukan sahaja berperanan mengurus penghantaran pelajar dan
pelaksanaan program pendidikan tinggi, malah merangkumi keseluruhan aspek
pendidikan antara Malaysia dan Arab Saudi. Ia turut menjadi platform menangani isu
berbangkit berkaitan kebajikan pelajar Malaysia di Arab Saudi serta pelajar Arab Saudi
di Malaysia. Cadangan itu disambut baik pihak Arab Saudi dan Malaysia akan
mengemukakan nota verbal rasmi sebagai langkah susulan memperkukuh hubungan
strategik pendidikan antara kedua-dua negara.

Oleh Berita Harian- Muhammad Yusri Muzamir - Februari 25,
2026 @ 2:02pm

https://assets.bharian.com.my/images/articles/jumpa25feb_1771999362.jpg

Menteri Pendidikan Tinggi, Datuk Seri Dr Zambry Abdul
Kadir bersama Duta Besar Arab Saudi ke Malaysia, Osamah
Dakhel R Al-Ahmadi pada pertemuan di Parlimen hari ini. -
Foto ihsan Pejabat Menteri Pendidikan Tinggi

https://www.bharian.com.my/authors/muhammad-yusri-muzamir

KPT Angkat Suara 1.3 Juta
Mahasiswa Sebagai Rakan Strategik
Penggubalan Dasar RPTM 2026-
2035

Seramai 1.3 juta mahasiswa kini diangkat
sebagai rakan strategik utama dalam
penggubalan dasar pendidikan tinggi
menerusi inisiatif terbaharu Kementerian
Pendidikan Tinggi (KPT). Komitmen itu
dizahirkan melalui Program Makmal dan
Dialog Kemenjadian Mahasiswa
Rancangan Pendidikan Tinggi Malaysia
(RPTM) 2026-2035 yang menghimpunkan
981 wakil kepimpinan pelajar dari Universiti
Awam, IPTS, Politeknik dan Kolej Komuniti
seluruh negara. Program julung kali itu,
dianjurkan oleh Majlis Perundingan Pelajar
Kebangsaan (MPPK) dengan kerjasama
Yayasan Perkasa Siswa dan Universiti
Teknologi MARA, menjadi platform rasmi
suara mahasiswa disalurkan terus kepada
pembuat dasar negara.

Menteri Pendidikan Tinggi, Zambry Abdul Kadir menegaskan mahasiswa kini diiktiraf
sebagai pemimpin masa kini, bukan sekadar pelapis masa depan. Enam resolusi utama
dibentangkan meliputi kebolehpasaran graduan, kos sara hidup, pendigitalan pendidikan,
kesejahteraan mental, kepimpinan dan mobiliti global. KPT memberi jaminan bahawa
semua input akan disepadukan dalam dokumen RPTM 2026-2035, selain komited
memperkasa akses digital bersubsidi, latihan TVET inklusif dan penyelarasan piawaian
akademik yang adil. Sebagai simbol sokongan, geran RM100,000 turut diumumkan kepada
MPPK bagi memperkukuh agenda pemerkasaan kepimpinan pelajar selaras aspirasi
Malaysia MADANI.

Oleh Sorotan Aktiviti-02 Mac 2026

https://www.mohe.gov.my/hebahan/sorotan-aktiviti/kpt-angkat-suara-1-3-juta-mahasiswa-sebagai-rakan-strategik-penggubalan-dasar-
rptm-2026-2035

https://www.mohe.gov.my/hebahan/sorotan-aktiviti

KPT tidak kompromi isu hina
agama

Kementerian Pendidikan Tinggi
(KPT) menegaskan bahawa
pihaknya tidak akan berkompromi
terhadap sebarang isu penghinaan
agama yang berlaku di institusi
pendidikan tinggi. Ketegasan ini
susulan satu insiden melibatkan
pelajar sebuah institusi pengajian
tinggi awam di Pahang yang
didakwa melakukan perbuatan
menghina agama sehingga
mencetuskan kebimbangan dalam
kalangan masyarakat.

Menteri Pendidikan Tinggi, Zambry Abdul Kadir, memaklumkan bahawa
tindakan segera telah diambil dan pihak institusi diarahkan menjalankan
siasatan serta mengambil langkah sewajarnya selaras dengan peraturan
dan undang-undang sedia ada. KPT turut menegaskan komitmen untuk
memastikan keharmonian, rasa hormat antara agama serta suasana
kampus yang aman dan terkawal terus dipelihara.

Oleh Berita Harian-NOR SHAFIQAH MOHD GHAZALI- 27
Februari 2026, 9:28 pm

https://siakapkeli.my/articles/rpn-2026-2035-rancangan-satu-dekad-pendidikan-bersepadu-negara-bakal-diluncurkan-esok

DR. Zambry Abd Kadir menyerahkan Sumbangan Kasih Ramadan
kepada pelajar asnaf ketika Program Kembara Ramadan Bersama
Menteri Pendidikan Tinggi dan Majlis Iftar Perdana Universiti
Sains Islam Malaysia (USIM) di Kompleks Islam Tuanku Muhriz
di Nilai, Seremban, hari ini.-UTUSAN / NOR SHAFIQAH MOHD
GHAZALI

https://www.utusan.com.my/nasional/2026/02/kpt-tidak-kompromi-isu-hina-agama/

Konflik Asia Barat: Pelajar
Malaysia selamat, KPT terus
pantas perkembangan semasa

Kementerian Pendidikan Tinggi (KPT)
memaklumkan bahawa semua pelajar
Malaysia yang berada di kawasan
konflik Asia Barat kini berada dalam
keadaan selamat. Menterinya, Datuk
Seri Dr Zambry Abd Kadir berkata
pihak kementerian sentiasa memantau
situasi semasa dengan teliti serta
bekerjasama rapat dengan
Kementerian Luar bagi memastikan
keselamatan pelajar dan rakyat
Malaysia di rantau berkenaan terus
terjamin. Kerjasama ini penting bagi
menilai perkembangan konflik serta
menentukan langkah yang sesuai
sekiranya keadaan memerlukan
tindakan lanjut.

Selain itu, KPT turut meneliti perkembangan krisis tersebut sebelum membuat keputusan
berkaitan kemungkinan membawa pulang pelajar Malaysia, terutamanya menjelang
sambutan Aidilfitri. Dalam perkembangan lain, kementerian juga memberi perhatian
terhadap isu tatakelola kewangan Universiti Kebangsaan Malaysia (UKM) yang dilaporkan
dalam Laporan Ketua Audit Negara 1/2026. Zambry menegaskan bahawa pihak pengurusan
universiti perlu memberi kerjasama penuh kepada Suruhanjaya Pencegahan Rasuah Malaysia
(SPRM) dan Polis Diraja Malaysia (PDRM) yang sedang menjalankan siasatan bagi
memastikan penambahbaikan pengurusan kewangan dapat dilaksanakan.

Oleh BERNAMA-Mac 5, 2026 @ 9:40pm

https://www.bharian.com.my/berita/nasional/2026/03/1517513/konflik-asia-barat-pelajar-malaysia-selamat-kpt-terus-pantas

DR. Zambry Abd Kadir menyerahkan Sumbangan Kasih Ramadan
kepada pelajar asnaf ketika Program Kembara Ramadan Bersama
Menteri Pendidikan Tinggi dan Majlis Iftar Perdana Universiti
Sains Islam Malaysia (USIM) di Kompleks Islam Tuanku Muhriz
di Nilai, Seremban, hari ini.-UTUSAN / NOR SHAFIQAH MOHD
GHAZALI

MQA bakal perkenal ‘PhD by Product’ mulai
tahun ini-Inisiatif itu adalah yang pertama
seumpamanya dilaksanakan di Malaysia dan
antara terawal di rantau ini - Shatar Sabran

Agensi Kelayakan Malaysia (MQA) akan
memperkenalkan inisiatif “PhD by
Product” bermula tahun ini, langkah
pertama seumpamanya di Malaysia
dan antara terawal di rantau ini untuk
mengiktiraf produk inovatif setara
dengan ijazah PhD. CEO MQA, Prof.
Datuk Dr. Mohammad Shatar Sabran,
berkata inisiatif ini bertujuan
menyokong hasrat menjadikan
Malaysia hab pendidikan global dan
mencapai sasaran 250,000 pelajar
antarabangsa menjelang 2030 dengan
memberi ruang lebih fleksibel kepada
institusi pendidikan tinggi untuk
memperkukuh daya saing melalui
pengiktirafan inovasi dan impak
produk.

Menurut Prof. Datuk Dr. Mohammad Shatar Sabran, individu yang menghasilkan produk
berimpak tinggi — termasuk dari bidang TVET, reka cipta dan pembangunan produk — boleh
dinilai setara calon PhD tanpa melalui tesis tradisional, asalkan produk memenuhi standard
nasional dan melalui penilaian ketat badan berkaitan. MQA merancang mengeluarkan garis
panduan rasmi pada Julai 2026 dan menjangkakan penyertaan meluas IPT; inisiatif ini
diharap meletakkan Malaysia antara negara terawal mengiktiraf inovasi produk sebagai
laluan akademik setaraf PhD.

Oleh Editor Edisi 9 - Mac 2026

https://www.bharian.com.my/berita/nasional/2026/03/1517513/konflik-asia-barat-pelajar-malaysia-selamat-kpt-terus-pantas

https://www.edisi9.com.my/author/seratacakra_ya33dm2g/
https://www.edisi9.com.my/2026/03/mqa-bakal-perkenal-phd-by-product-mulai-tahun-ini/

Forum Ekonomi Malaysia 2026: KPT
Perkenal Anjakan Besar RPTM 2026-2035,
Tekad Laksana 'Unbundling' Demi Bakat Kalis
Masa Hadapan

Kementerian Pendidikan Tinggi
memperkenalkan perubahan besar
melalui RPTM 2026–2035 dalam
Forum Ekonomi Malaysia 2026.
Transformasi ini bertujuan mengubah
sistem pendidikan kepada lebih
fleksibel dan dinamik selaras dengan
perkembangan teknologi dan
keperluan industri. 
Timbalan Menteri Pendidikan Tinggi, YB
Adam Adli Abd Halim berkata,
masyarakat dan pemegang taruh perlu
menerima hakikat bahawa laluan
pendidikan linear dan berstruktur yang
diamalkan selama ini tidak selamanya
akan menjamin kejayaan mutlak dalam
pasaran kerja masa hadapan.

Antara pendekatan baharu ialah konsep “unbundling pendidikan” yang
membolehkan pelajar mengikuti pembelajaran secara modular dan
fleksibel. Ini termasuk sistem kemasukan dan keluar pelbagai serta
penggunaan mikro-kredit untuk meningkatkan kemahiran pelajar.

Oleh Sorotan Aktiviti - 09 Februari 2026.   

https://www.bharian.com.my/berita/nasional/2026/03/1517513/konflik-asia-barat-pelajar-malaysia-selamat-kpt-terus-pantas

https://www.mohe.gov.my/hebahan/sorotan-aktiviti
https://www.edisi9.com.my/2026/03/mqa-bakal-perkenal-phd-by-product-mulai-tahun-ini/

Intipati RPN 2026–2035 

Kementerian
Pendidikan Tinggi
memainkan
peranan penting
dalam pelaksanaan
RPN 2026–2035
melalui Rancangan
Pendidikan Tinggi
Malaysia (RPTM).

 Pelan ini memberi tumpuan kepada usaha memperluas akses
pendidikan tinggi kepada masyarakat.
Di samping itu, fokus utama turut merangkumi pemerkasaan
pendidikan TVET serta pembangunan modal insan yang berkualiti.
Pelaksanaan pelan ini melibatkan penglibatan ramai pakar dan pihak
berkepentingan bagi memastikan keberkesanannya.

Oleh Bernama - 20 Januari 2026 @ 06:54 pm

https://www.bernama.com/bm/news.php?id=2514715

KPT Teliti Langkah Bantu Mahasiswa
Hadapi Kos Sara Hidup Krisis Tenaga
Global 
KUALA LUMPUR: Kementerian
Pendidikan Tinggi (KPT) sedang
meneliti langkah bersesuaian bagi
membantu warga kampus,
khususnya mahasiswa, dalam
menghadapi kemungkinan
peningkatan kos sara hidup akibat
krisis tenaga global yang semakin
meruncing. Menteri Pendidikan
Tinggi, Zambry Abdul Kadir,
menyatakan bahawa krisis tersebut
memberi kesan besar kepada
ekonomi global serta menjejaskan
pengurusan kewangan dalam
kalangan staf, ahli akademik dan
pelajar institusi pengajian tinggi.

Beliau turut memaklumkan bahawa perbincangan telah diadakan bersama wakil Majlis
Perundingan Pelajar Kebangsaan bagi mengenal pasti langkah yang boleh diambil untuk
membantu warga kampus, termasuk menangani kenaikan harga makanan dan
keperluan harian. Beberapa cadangan telah dikemukakan dan kini sedang diteliti secara
serius oleh pihak kementerian, dengan pengumuman langkah awal dijangka dibuat
dalam masa terdekat. Selain itu, beliau menegaskan bahawa suara mahasiswa bukan
sahaja didengar, malah akan diterjemahkan kepada tindakan.

Oleh Bernama - 04 April 2026 @ 12:46pm

https://bernama.com/bm/news.php/sukan/jenayah_mahkamah/news.php?id=2540904

Menteri Pendidikan Tinggi berkata pada Jumaat beliau menerima
kunjungan beberapa wakil Majlis Perundingan Pelajar Kebangsaan
(MPPK) bagi membincangkan langkah yang boleh diambil
kementerian dan kerajaan. - Gambar fail/FB Zambry Abd. Kadir

KPT Pantau, Tentukan Keberadaan
Pelajar Malaysia Di Asia Barat

KUALA NERUS: Kementerian
Pendidikan Tinggi (KPT) sedang
memantau dan menentukan
keberadaan pelajar Malaysia di
negara-negara Asia Barat susulan
konflik yang berterusan di rantau
tersebut. Menteri Pendidikan
Tinggi, Zambry Abdul Kadir, berkata
langkah ini penting bagi
memastikan keselamatan pelajar
sentiasa terjamin serta
memudahkan proses membawa
mereka pulang sekiranya keadaan
menjadi lebih kritikal.

Beliau menjelaskan bahawa walaupun jumlah pelajar Malaysia di beberapa institusi
berkaitan Amerika Syarikat di negara Teluk tidak ramai, pihak kementerian tetap
mengambil langkah berjaga-jaga. Situasi ini turut dipengaruhi oleh amaran daripada
Islamic Revolutionary Guard Corps yang menyasarkan institusi berkaitan AS dan Israel
sebagai tindak balas terhadap serangan ke atas universiti di Iran. Justeru, KPT komited
untuk terus memantau perkembangan semasa dan memastikan keselamatan semua
pelajar Malaysia di luar negara sentiasa menjadi keutamaan.

Oleh Bernama - 03 Mac 2026 @ 08:18 am

https://bernama.com/bm/news.php/sukan/jenayah_mahkamah/news.php?id=2540904

Menteri Pendidikan Tinggi Datuk Seri Dr Zambry Abdul Kadir
berkata langkah itu bagi memastikan keselamatan pelajar tidak
terjejas serta memudahkan urusan membawa mereka pulang
sekiranya keadaan memaksa.

https://www.bernama.com/bm/news.php?id=2539111

Kerjasama strategik UUM-Perodua
beri manfaat kepada mahasiswa

RAWANG: Universiti Utara Malaysia
(UUM) terus memperkukuh
kerjasama antara universiti dan
industri sebagai usaha
meningkatkan perkhidmatan
kepada mahasiswa serta komuniti
kampus. Naib Canselor, Ahmad
Martadha Mohamed, menyatakan
bahawa kolaborasi ini selari
dengan strategi Kementerian
Pendidikan Tinggi Malaysia dalam
memacu pembangunan negara
melalui hubungan erat antara
institusi pengajian tinggi dan
sektor industri.
Terbaharu, UUM menjalinkan kerjasama strategik dengan Perusahaan Otomobil Kedua
(Perodua) menerusi pemeteraian Memorandum Perjanjian (MoA) yang memberi
manfaat besar kepada mahasiswa. Melalui kerjasama ini, Perodua menyediakan
penajaan bernilai RM350,000 bagi pusat inap mahasiswa selama lima tahun, selain
membuka pusat servis mini di kampus serta memperkenalkan perkhidmatan kereta
sewa melalui aplikasi digital. Inisiatif ini bukan sahaja memudahkan urusan harian warga
kampus, malah memberi pendedahan kepada industri automotif dan meningkatkan
kemudahan sedia ada di UUM.

Oleh Astro AWANI - 19 Mac 2026 @ 6:00 pm

https://www.astroawani.com/berita-malaysia/kerjasama-strategik-uum-perodua-beri-manfaat-kepada-mahasiswa

Naib Canselor, Prof. Dr. Ahmad Martadha Mohamed berkata,
kerjasama erat institusi pengajian tinggi awam dan pihak industri
merupakan salah satu strategi yang diberi penekanan oleh
Kementerian Pendidikan Tinggi (KPT) bagi meneruskan
pembangunan negara.

Graduan lestari hasil sinergi KPT,
institusi dan industri

Sepanjang pelaksanaan Rancangan
Malaysia Kedua Belas (RMK12), kadar
bekerja graduan di Malaysia
menunjukkan peningkatan yang
memberangsangkan dengan trend
positif sejak 2021. Kadar tersebut
meningkat daripada 85.2% pada 2021
kepada 91.1% pada 2022, sedikit
menurun kepada 90.9% pada 2023
sebelum melonjak semula kepada
92.5% pada 2024, manakala data bagi
2025 masih dalam proses
dimuktamadkan. Perkembangan ini
mencerminkan keupayaan graduan
institusi pendidikan tinggi untuk
menyesuaikan diri dengan keperluan
semasa pasaran kerja yang semakin
mencabar.

Menurut Anesee Ibrahim, kejayaan ini adalah hasil kerjasama erat antara
Kementerian Pendidikan Tinggi Malaysia, institusi pendidikan tinggi dan pihak
industri. Hubungan strategik ini, bersama usaha berterusan mengemas kini
kurikulum agar relevan dengan kehendak pasaran, menjadi faktor utama
peningkatan kebolehpasaran graduan. Melalui kolaborasi ini, graduan lebih
bersedia memenuhi keperluan industri sekali gus meningkatkan peluang mereka
untuk mendapatkan pekerjaan selepas tamat pengajian.

Oleh Sinar Harian - 06 April 2026 @12:00pm

https://www.sinarharian.com.my/article/774455/berita/nasional/graduan-lestari-hasil-sinergi-kpt-institusi-dan-industri

Anesee (kiri) beramah mesra bersama usahawan muda dan
peserta pameran dalam lawatan rasmi beliau.

13,799 pelajar cemerlang SPM 2025
diberi tempat di IPTA

PUTRAJAYA: Kementerian Pendidikan
Tinggi Malaysia (KPT) memberi jaminan
penempatan di universiti awam kepada
13,779 pelajar cemerlang yang
memperoleh semua A dalam SPM 2025,
tertakluk kepada merit dan kapasiti
program yang dipohon. Menurut Azlinda
Azman, sistem UPUOnline menjadi
instrumen utama dalam memastikan
pemilihan dibuat secara adil melalui
konsep meritokrasi yang menilai 90%
pencapaian akademik dan 10%
kokurikulum, di samping menjamin
setiap pelajar menerima satu tawaran
terbaik melalui konsep “single window”
dan “single offer”.

Selain universiti awam, sistem UPUOnline turut merangkumi politeknik, kolej
komuniti serta institusi di bawah Majlis Amanah Rakyat (MARA), sekali gus
membuka peluang lebih luas termasuk dalam bidang Pendidikan dan Latihan
Teknik dan Vokasional (TVET). Inisiatif ini mencerminkan komitmen KPT dalam
memperluas akses pendidikan tinggi secara inklusif, khususnya kepada pelajar
daripada golongan B40 dan luar bandar, agar tiada pelajar yang layak tercicir
daripada melanjutkan pengajian.

Oleh Sinar Harian - 05 April 2026 @09:55pm

https://www.sinarharian.com.my/article/774387/berita/nasional/13799-pelajar-cemerlang-spm-2025-diberi-tempat-di-ipta

Ketua Pengarah Pendidikan Tinggi, Datuk Dr Azlinda Azman
yakin konsep single window dan single offer menerusi
UPUOnline mampu memperluas peluang kemasukan kepada
lebih ramai pelajar ke - 20 universiti awam.

JMU 2026 diiktiraf MBOR sebagai
Karnival Pendidikan Tinggi Maya
Terbesar

SHAH ALAM: Kementerian
Pendidikan Tinggi Malaysia (KPT)
telah meraih pengiktirafan Malaysia
Book of Records (MBOR) bagi
kategori “Karnival Pendidikan Tinggi
Maya Terbesar” melalui penganjuran
Karnival Jom Masuk Universiti (JMU)
2026 Zon Tengah I secara maya.
Pencapaian ini mencerminkan
usaha berterusan kementerian
dalam memperluaskan akses
maklumat pendidikan tinggi kepada
masyarakat melalui pendekatan
digital yang lebih inklusif dan
inovatif.

Karnival yang dianjurkan dengan Universiti Teknologi MARA (UiTM) sebagai tuan
rumah ini melibatkan penyertaan pelbagai institusi pendidikan tinggi serta 62
agensi dengan 367 reruai maya. Menurut Naib Canselor, Shahrin Sahib, platform
digital khas yang dibangunkan membolehkan pelajar mendapatkan maklumat
berkaitan laluan pengajian dan peluang pendidikan secara interaktif. Inisiatif ini
diharap dapat membantu pelajar membuat keputusan yang lebih tepat mengenai
masa depan pendidikan mereka serta melahirkan graduan yang berilmu dan
berdaya saing.

Oleh Astro AWANI - 17 Mac 2026 @ 09:40 pm

https://www.astroawani.com/berita-malaysia/jmu-2026-diiktiraf-mbor-sebagai-karnival-pendidikan-tinggi-maya-terbesar

Shahrin Sahib (tengah) bersama Mohd Najib (dua,kanan) dan
wakil-wakil dari organisasi lain bergambar bersama replika
Malaysia Book of Records sempena Karnival Jom Masuk
Universiti (JMU) 2026 di UiTM Shah Alam, Selangor, pada
Isnin. - Gambar Bernama

KPT akan perkenal Menu Kasih Siswa
bantu pelajar IPT beli makanan pada
harga patut 

KUALA LUMPUR: Kementerian Pendidikan
Tinggi Malaysia (KPT) akan
memperkenalkan inisiatif Menu Kasih
Siswa dalam masa terdekat bagi
membantu pelajar mendapatkan
makanan pada harga berpatutan.
Menterinya, Zambry Abdul Kadir, berkata
usaha ini selaras dengan pendekatan
kebajikan di institusi pengajian tinggi
serta mengambil kira kemampuan pelajar,
khususnya daripada golongan
berpendapatan rendah. Beliau turut
menggesa pengusaha kafeteria supaya
lebih peka terhadap situasi kewangan
pelajar dalam menentukan harga
makanan.

Dalam masa sama, KPT sentiasa memantau kemungkinan kenaikan harga makanan
di institusi pengajian tinggi susulan peningkatan kos bahan api akibat konflik di
Asia Barat. Pemantauan dilakukan melalui pihak pengurusan universiti dan hasil
perbincangan bersama wakil pelajar seperti Majlis Perwakilan Pelajar (MPP). Selain
itu, kementerian turut menasihatkan universiti swasta agar tidak menaikkan harga
secara mendadak, dan akan terus mengadakan perbincangan dengan pihak
terlibat bagi memastikan kebajikan pelajar sentiasa terpelihara.

Oleh Berita Harian Essa Abu Yamin - April 13, 2026 @ 3:14pm

https://www.bharian.com.my/berita/nasional/2026/04/1533115/kpt-akan-perkenal-menu-kasih-siswa-bantu-pelajar-ipt-beli-makanan

Menteri Pendidikan Tinggi, Datuk Seri Dr Zambry Abd Kadir
bergambar pada Majlis Pencapaian dan Halatuju Celik
MADANI di Menara Merdeka 118, hari ini. - BERNAMA

https://www.bharian.com.my/authors/essa-abu-yamin

Pelajar Malaysia di luar negara
selamat, KPT terus pantau situasi
KUALA LUMPUR: Kementerian
Pendidikan Tinggi Malaysia (KPT)
memaklumkan bahawa pelajar
Malaysia di luar negara berada
dalam keadaan selamat walaupun
berdepan situasi geopolitik
semasa. Menteri Pendidikan
Tinggi, Zambry Abdul Kadir,
berkata pihak kementerian
bekerjasama rapat dengan
Kementerian Luar Malaysia bagi
memantau kebajikan dan
keselamatan pelajar secara
berterusan.

Selain itu, KPT turut menyelaras bantuan khususnya kepada mahasiswa di Asia
Barat dengan memberi keutamaan terhadap keselamatan mereka. Sebarang
tindakan akan dilaksanakan berdasarkan situasi setiap negara secara kes demi
kes, mengambil kira perbezaan cabaran dan jumlah pelajar di lokasi terlibat.
Kementerian juga komited untuk terus membantu pelajar sekiranya diperlukan
selaras dengan keputusan kerajaan dan kepentingan kebajikan mereka.

Oleh Berita Nasional - 07 April 2026 @ 3:14pm

https://berita.rtm.gov.my/nasional/senarai-berita-nasional/senarai-artikel/pelajar-malaysia-di-luar-negara-selamat-kpt-terus-pantau-situasi/

Menteri Pendidikan Tinggi Datuk Seri Dr Zambry Abd Kadir
dalam sidang media selepas merasmikan Persidangan Public-
Private Research Network (PPRN) 2026 di Kuala Lumpur.

KPT tidak kompromi rasuah di IPT

KUALA LUMPUR: Kementerian
Pendidikan Tinggi Malaysia (KPT)
menegaskan tidak akan berkompromi
terhadap sebarang bentuk rasuah
atau penyalahgunaan kuasa di institusi
pengajian tinggi. Menterinya, Zambry
Abdul Kadir, menyatakan bahawa isu
rasuah perlu dipandang serius tanpa
mengira skala kerana ia melibatkan
integriti serta tadbir urus institusi
pendidikan negara. Gejala ini
dilaporkan bukan sahaja berlaku dalam
aspek pentadbiran dan kewangan,
malah turut menjejaskan urusan
akademik seperti pemberian markah,
kelulusan kursus dan pengurusan
geran penyelidikan.

Bagi menangani isu tersebut, KPT akan memberi kerjasama penuh kepada
Suruhanjaya Pencegahan Rasuah Malaysia (SPRM) dalam menjalankan siasatan
serta merujuk kepada Jabatan Audit Negara bagi perkara berkaitan kewangan dan
pelaksanaan projek. Kementerian juga komited mengambil tindakan terhadap
setiap teguran yang diberikan demi memastikan integriti dan ketelusan institusi
pengajian tinggi terus terpelihara.

Oleh Berita Harian-  JOHANNA MUMTAZ WANPA dan WAFA WAJIHAH
AHMAD -7 April 2026@ 2:40 pm

https://www.utusan.com.my/nasional/2026/04/kpt-tidak-kompromi-rasuah-di-ipt/

ZAMBRY Abd. Kadir menyampaikan ucapan perasmian
Persidangan Public - Private Research Network (PPRN) 2026
di Whyndham Grand Bangsar. UTUSAN/SADDAM YUSOFF

MoU biasiswa Hungary diperbaharui, 40
pelajar Malaysia terima tajaan penuh

PETALING JAYA: Malaysia dan
Hungary memperkukuh kerjasama
pendidikan tinggi melalui
pembaharuan Memorandum
Persefahaman (MoU) bagi program
Stipendium Hungaricum yang
menawarkan 40 biasiswa penuh
setahun kepada pelajar Malaysia
bagi tempoh 2026 hingga 2028.
Menurut Zambry Abdul Kadir,
inisiatif ini mencerminkan komitmen
kerajaan dalam memperluas akses
pendidikan global serta memberi
peluang kepada pelajar tempatan
menimba ilmu di luar negara.

Kerjasama ini turut memperkukuh hubungan dua hala dan jaringan akademik
antara institusi pendidikan kedua-dua negara. Melalui program tersebut,
pelajar Malaysia berpeluang melanjutkan pengajian di peringkat ijazah, sarjana
dan PhD dengan pembiayaan penuh termasuk yuran pengajian, elaun sara
hidup dan insurans kesihatan. MoU ini dimuktamadkan melalui perbincangan
antara Anesee Ibrahim dan Sándor Sipos, dengan sambutan yang
menggalakkan apabila ratusan permohonan diterima bagi kuota terhad yang
ditawarkan.

Oleh Berita Harian-NURUL IRDINA SUMALI- 10 April 2026 @ 7:21 pm

https://www.utusan.com.my/nasional/2026/04/mou-biasiswa-hungary-diperbaharui-40-pelajar-malaysia-terima-tajaan-penuh/

MoU dimeterai antara Malaysia dan Hungary memperkukuh
kerjasama dalam bidang pendidikan tinggi dengan tawaran 40
biasiswa penuh setahun kepada pelajar tempatan.

Rebut peluang masuk IPTA
Keputusan SPM 2025 menunjukkan
peningkatan pencapaian dengan Gred
Purata Kebangsaan (GPK) 4.42
berbanding 4.49 pada tahun
sebelumnya, walaupun jumlah calon
cemerlang sedikit menurun kepada
13,779 orang. Situasi ini menandakan
prestasi keseluruhan pelajar semakin
baik dan membuka ruang luas kepada
lepasan SPM untuk melanjutkan
pengajian. Kementerian Pendidikan Tinggi
Malaysia (KPT) turut menyediakan
puluhan ribu tempat di institusi
pendidikan tinggi awam, sekali gus
memberi peluang kepada pelajar untuk
memilih laluan pengajian yang sesuai
dengan kelayakan dan minat masing-
masing.

Namun, pelajar dan ibu bapa sering berdepan dilema dalam membuat pilihan
bidang dan institusi, sama ada mengikut minat atau kelayakan akademik.
Justeru, calon disarankan mendapatkan pandangan daripada guru, kaunselor
dan keluarga sebelum membuat keputusan. Selain itu, bidang yang
mempunyai permintaan tinggi seperti teknologi maklumat dan pertanian wajar
dipertimbangkan, termasuk peluang yang ditawarkan oleh Universiti Putra
Malaysia (UPM). Pemilihan yang tepat bukan sahaja membantu pelajar
mencapai cita-cita, malah menyumbang kepada pembangunan masa depan
negara.

Oleh Berita Harian-Noor Mohamad Shakil Hameed -8 April 2026,@ 6:09 pm

https://www.utusan.com.my/nasional/2026/04/rebut-peluang-masuk-ipta/

PUSAT SUMBER KPT

Belajar dalam talian jimat banyak kos ibu
bapa, pelajar
Cadangan agar pembelajaran dalam
talian diperluaskan oleh Kementerian
Pendidikan Malaysia (KPM) dan
Kementerian Pendidikan Tinggi
Malaysia (KPT) dilihat sebagai langkah
proaktif dalam membantu
mengurangkan beban kos sara hidup
pelajar. Melalui kaedah ini, pelajar
sekolah dan universiti dapat
menjimatkan pelbagai perbelanjaan
harian seperti kos pengangkutan,
makanan serta keperluan lain. Bagi
pelajar universiti khususnya,
pembelajaran dalam talian juga
mampu mengurangkan keperluan
menyewa rumah atau memiliki
kenderaan untuk ke kampus.

Selain itu, pendekatan ini boleh dilaksanakan secara fleksibel seperti
kaedah hibrid bagi memastikan keberkesanan pembelajaran tetap
terjaga. Langkah ini bukan sahaja membantu penjimatan kewangan
pelajar, malah mengurangkan kebergantungan kepada inisiatif lain
seperti bantuan makanan semata-mata. Secara keseluruhannya,
pelaksanaan pembelajaran dalam talian berpotensi menjadi solusi
lebih menyeluruh dalam menangani beban perbelanjaan pelajar.

Oleh Rencana Utusan - 6 April 2026 @ 9:00 am

https://www.utusan.com.my/rencana/forum/2026/04/belajar-dalam-talian-jimat-banyak-kos-ibu-bapa-pelajar/

PUSAT SUMBER KPT

Belajar dalam talian mampu kurangkan
beban belanja harian pelajar

Cadangan pembelajaran dalam talian
dikemukakan sebagai langkah proaktif
oleh Muzaffar Syah Mallow bagi
membantu mengurangkan beban kos
sara hidup pelajar susulan
ketidaktentuan ekonomi global akibat
konflik di Timur Tengah. Beliau
menyarankan agar Kementerian
Pendidikan Malaysia (KPM) dan
Kementerian Pendidikan Tinggi
Malaysia (KPT) mempertimbangkan
pelaksanaan pembelajaran dalam
talian kerana ia mampu menjimatkan
kos pengangkutan, makanan serta
perbelanjaan harian lain dalam
kalangan pelajar sekolah dan
universiti

Selain itu, kaedah ini turut membantu pelajar universiti mengurangkan kos
sewaan tempat tinggal dan keperluan memiliki kenderaan untuk ke kampus.
Sekiranya tidak sesuai dilaksanakan sepenuhnya, pendekatan secara hibrid
dicadangkan bagi mengekalkan keberkesanan pembelajaran sambil
memastikan penjimatan kos. Secara keseluruhannya, inisiatif ini dilihat
sebagai langkah menyeluruh dalam meringankan beban kewangan pelajar
dalam situasi ekonomi semasa.

Oleh Berita Harian-Dr. Muzaffar Syah Mallow - 1 April 2026 @ 6:40 am

https://www.utusan.com.my/rencana/forum/2026/04/belajar-dalam-talian-jimat-banyak-kos-ibu-bapa-pelajar/

Sekiranya aktiviti pembelajaran dilakukan secara dalam talian sama
ada diperingkat sekolah ataupun di peringkat universiti, banyak
proses penjimatan wang dapat dilakukan sekali gus dapat
mengurangkan beban kewangan dan perbelanjaan pelajar.

https://www.utusan.com.my/nasional/2026/04/belajar-dalam-talian-mampu-kurangkan-beban-belanja-harian-pelajar/

IPT diminta pantau harga makanan di
kafetaria

KUALA LUMPUR: Institusi
pengajian tinggi (IPT) awam dan
swasta diminta memantau harga
makanan di kafeteria bagi
memastikan ia kekal berpatutan
dan tidak membebankan pelajar.
Menteri Pendidikan Tinggi, Zambry
Abdul Kadir, menegaskan bahawa
terdapat pengusaha yang
menetapkan harga mengikut
kadar pasaran tanpa mengambil
kira kemampuan pelajar, sekali gus
memerlukan perhatian serius
daripada pihak pengurusan
universiti.

Sehubungan itu, Kementerian Pendidikan Tinggi Malaysia (KPT)
telah mengarahkan pihak universiti, khususnya institusi swasta,
untuk memastikan pemantauan rapi dilaksanakan. Langkah ini
bertujuan menjaga kebajikan pelajar serta mengelakkan kenaikan
harga makanan yang tidak terkawal dalam kawasan kampus.

Oleh Berita Harian-JOHANNA MUMTAZ WANPA - 13 April 2026 @ 3:29 pm

https://www.utusan.com.my/terkini/2026/04/ipt-diminta-pantau-harga-makanan-di-kafetaria/#google_vignette

PUSAT SUMBER KPT

ZAMBRY Abd. Kadir berucap pada Majlis Pencapaian dan Hala
Tuju Celik Madani di Menara Merdeka 118 di sini hari ini. -
UTUSAN/FARIZ RUSADIO

Belajar dalam talian mampu kurangkan
beban belanja harian pelajar
KUALA LUMPUR: Sebarang kes rasuah
dan penyalahgunaan kuasa di institusi
pengajian tinggi (IPT) tidak boleh
dipandang ringan kerana ia memberi
kesan besar terhadap integriti serta
tadbir urus sistem pendidikan negara.
Menteri Pendidikan Tinggi, Zambry
Abdul Kadir, menegaskan bahawa
walaupun sesuatu kes dianggap kecil
atau terpencil, ia tetap merupakan
satu kesalahan serius yang perlu
ditangani dengan tegas tanpa
kompromi. Gejala ini bukan sahaja
melibatkan aspek pentadbiran dan
kewangan, malah boleh menjejaskan
keadilan dalam bidang akademik
seperti pemberian markah, kelulusan
kursus dan pengurusan geran
penyelidikan.

Sehubungan itu, Kementerian Pendidikan Tinggi Malaysia (KPT) komited untuk
memastikan setiap isu rasuah disiasat dan diambil tindakan sewajarnya bagi
mengekalkan kepercayaan masyarakat terhadap institusi pendidikan tinggi.
Usaha ini termasuk kerjasama dengan pihak berkuasa berkaitan serta
penambahbaikan berterusan dalam sistem pengurusan dan pemantauan.
Pendekatan tegas ini penting bagi memastikan IPT kekal sebagai institusi yang
berintegriti, telus dan mampu melahirkan graduan berkualiti tinggi.

Oleh Berita Harian-.JOHANNA MUMTAZ WANPA dan WAFA WAJIHAH AHMAD - 8
April 2026 @ 6:40 am

ZAMBRY Abd. Kadir bersama penerima surat tawaran dan cek syura geran Public-Private Research Network (PPRN) selepas merasmikan Persidangan PPRN
2026 di Wyndham Grand Bangsar, semalam. – UTUSAN/SADDAM YUSOFF

PUSAT SUMBER KPT

ZAMBRY Abd. Kadir bersama penerima surat tawaran dan cek
syura geran Public-Private Research Network (PPRN) selepas
merasmikan Persidangan PPRN 2026 di Wyndham Grand Bangsar,
semalam. – UTUSAN/SADDAM YUSOFF

https://www.utusan.com.my/nasional/2026/04/belajar-dalam-talian-mampu-kurangkan-beban-belanja-harian-pelajar/
https://www.utusan.com.my/nasional/2026/04/belajar-dalam-talian-mampu-kurangkan-beban-belanja-harian-pelajar/

IPT jangan sampai jadi zon kebal kritikan
– MCW

Pemerhati Rasuah Malaysia, Malaysia
Corruption Watch (MCW),
berpandangan bahawa institusi
pengajian tinggi (IPT) tidak wajar
dilabel sebagai “lubuk rasuah” hanya
berdasarkan kes terpencil, namun
tetap mengakui wujud risiko
penyalahgunaan kuasa dalam sektor
tersebut. MCW menegaskan bahawa
isu integriti bukan sekadar persepsi,
sebaliknya dibuktikan melalui kes
tangkapan oleh Suruhanjaya
Pencegahan Rasuah Malaysia (SPRM)
yang melibatkan pensyarah dalam
pengurusan projek penyelidikan. Hal
ini menunjukkan bahawa ruang untuk
rasuah tetap wujud, khususnya dalam
pengurusan dana, geran, perolehan
serta kuasa akademik.Dalam masa
sama, MCW menzahirkan
kebimbangan terhadap sikap defensif
dan “sindrom penafian” dalam
kalangan segelintir pihak IPT yang
lebih cenderung mempertahankan
imej berbanding memperbaiki
kelemahan sistem. 

MCW menekankan bahawa usaha integriti
tidak seharusnya terhad kepada program
dan kempen semata-mata, tetapi perlu
disokong dengan ketelusan, audit bebas,
tindakan disiplin tegas serta perlindungan
kepada pemberi maklumat. Secara
keseluruhannya, kritikan terhadap IPT perlu
dilihat sebagai mekanisme semak dan
imbang bagi memastikan institusi
pendidikan tinggi benar-benar berintegriti
dan mampu memainkan peranan sebagai
benteng ilmu serta pembentukan akhlak
masyarakat.

Oleh Berita Harian- Jais Abdul Karim - 8 April 2026 @ 2:59 pm

https://www.utusan.com.my/nasional/2026/04/ipt-jangan-sampai-jadi-zon-kebal-kritikan-mcw/

Infografik oleh SPRM

PISKANITA dan HEPA Unimap perkukuh
kerjasama demi kebajikan mahasiswa

Sebanyak lebih RM260,000
dana yang terkumpul akan
dimanfaatkan untuk
pelbagai inisiatif kebajikan,
termasuk pemberian
komputer riba kepada
pelajar asnaf, penyediaan
kemudahan asas seperti
mesin penapis air, serta
sokongan kepada Program
A-HEART bagi kanak-kanak
autistik. Usaha murni ini
bukan sahaja meringankan
beban mahasiswa, malah
menyokong aspirasi
nasional dalam membina
kesejahteraan pelajar yang
holistik mengikut hala tuju
Rancangan Pendidikan
Tinggi Malaysia 2026-2035.

Universiti Malaysia Perlis (UniMAP) melalui
kerjasama strategik antara Persatuan Isteri dan
Kakitangan Wanita UniMAP (PISKANITA) dan
Jabatan Hal Ehwal Pelajar dan Alumni (HEPA)
telah berjaya menganjurkan Majlis Amal
Gemilang 2026. Program yang dihadiri oleh
Menteri Pendidikan Tinggi, Datuk Seri Dr.
Zambry Abdul Kadir ini, merupakan manifestasi
komitmen berterusan dalam memperkasakan
kebajikan mahasiswa secara inklusif. Melalui
usaha proaktif ini, dana berjaya dikumpulkan
bagi memastikan ekosistem sokongan pelajar
sentiasa terpelihara selari dengan aspirasi
Kementerian Pendidikan Tinggi (KPT).

Oleh Berita Harian- MOHD HAFIZ ABD MUTALIB - 27 April 2026, 6:50 am

https://www.utusan.com.my/nasional/2026/04/ipt-jangan-sampai-jadi-zon-kebal-kritikan-mcw/

TUANKU Syed Faizuddin Putra Jamalullail berkenan bergambar
bersama para penyumbang bersempena Majlis Amal Gemilang
PISKANITA 2026 di Dewan Ilmu, kampus Alam, Unimap, Pauh
Putra, Arau, Perlis kelmarin.

Jangan beri tekanan pada mahasiswa –
Adam Adli

Timbalan Menteri Pendidikan Tinggi,
Adam Adli Abdul Halim, menegaskan
bahawa mahasiswa perlu diberikan
ruang yang luas untuk menyatakan
hak dan pandangan mereka terhadap
isu-isu semasa, termasuk isu
berkaitan kepimpinan agensi
penguatkuasa. Beliau menyatakan
bahawa hak bersuara ini merupakan
elemen penting yang perlu dipelihara
bagi memastikan perkembangan
intelektual golongan muda tidak
terencat. Menurut beliau, tindakan
menyekat suara mahasiswa hanya
akan memberi tekanan yang tidak
wajar kepada mereka yang
sepatutnya bebas berfikir secara
kritis.

Beliau turut mengakui merasa terkesan apabila melihat pelajar berdepan
dengan tekanan ekoran penglibatan mereka dalam aktiviti menyatakan
pendapat atau kejadian berkaitan aktivisme. Tegasan ini mencerminkan
pendirian kementerian dalam menyokong kebebasan akademik dan hak sivil di
peringkat institusi pendidikan tinggi. Dengan memberikan perlindungan
terhadap ruang bersuara ini, ia diharapkan dapat membina kematangan
mahasiswa dalam berpolitik dan berpersatuan tanpa rasa takut akan tindakan
punitif yang boleh menjejaskan masa depan akademik mereka.

Oleh Berita Harian- ASLINDA NASIR - 20 April 2026, 8:30 am

https://www.utusan.com.my/berita/2026/04/jangan-beri-tekanan-pada-mahasiswa-adam-adli/

Timbalan Menteri Pendidikan Tinggi - Adam Adli Abdul Halim



  01 MEI 2026

KERATAN AKHBAR HARIAN

pusat sumber.kpt@mohe.gov.my    Pusat Sumber KPT  pusatsumberkpt

Resolusi Kongres Pendidikan Bumiputera
'transformasi' Majlis Pendidikan Negara

Kongres Pendidikan Bumiputera 2026
memberi fokus kepada enam aspek
utama termasuk penilaian dasar
pendidikan Bumiputera,
pengarusperdanaan aliran tahfiz,
pemerkasaan TVET, pendidikan awal
kanak-kanak, wakaf pendidikan dan
hala tuju pendidikan negara pada
masa depan. Menteri Pendidikan
Tinggi, Datuk Seri Dr Zambry Abd Kadir
berkata, semua dapatan dan
perbahasan kongres akan dirumuskan
dalam bentuk resolusi untuk
diserahkan kepada kerajaan dan
dimasukkan sebagai agenda besar
dalam Majlis Pendidikan Negara.
Langkah ini bertujuan memastikan
resolusi kongres bukan sekadar
dokumen, tetapi diterjemahkan
kepada tindakan nasional yang konkrit
dan berkesan.

Selain itu, kongres yang dihadiri lebih 5,000 peserta ini menekankan kepentingan iltizam
politik yang kuat bagi memastikan pembangunan pendidikan Bumiputera dapat
dilaksanakan secara berkesan. Zambry menegaskan bahawa pendidikan bukan hanya
untuk meningkatkan mobiliti sosial, tetapi juga untuk melahirkan generasi Bumiputera
yang berilmu, berkemahiran, berdaya cipta dan berakhlak mulia. Beliau turut menekankan
bahawa jurang pendidikan perlu diatasi sejak peringkat awal kanak-kanak kerana
kekuatan sesebuah bangsa bergantung kepada kualiti ilmu dan nilai peradaban yang
dimiliki.

Oleh Bernama- Suzalina Halid dan Mohd Nasaruddin Parzi - Mei 1, 2026 @ 10:32am

ZAMBRY Abd. Kadir bersama penerima surat tawaran dan cek syura geran Public-Private Research Network (PPRN) selepas merasmikan Persidangan PPRN
2026 di Wyndham Grand Bangsar, semalam. – UTUSAN/SADDAM YUSOFF

Menteri Pendidikan tinggi merangkap Pengerusi Kongres
Pendidikan Bumiputera, Datuk Seri Dr Zambry Abd Kadir,
berucap ketika merasmikan Kongres Pendidikan Bumiputera 2026
bersempena Sambutan Ulang Tahun UMNO 80 di Dewan
Merdeka, Pusat Dagangan Dunia Kuala Lumpur (WTCKL).
NSTP/MOHAMAD SHAHRIL BADRI SAALI

